
BOO Chiarraí UBU D’Áit Do Spás – Glao ar Sheirbhís
Réamhrá:

Tá eagraíocht á lorg ag BOO Chiarraí, a bhfuil taithí acu ar sheirbhísí a sholáthar do dhaoine óga, le seirbhís óige a sholáthar do dhaoine óga i réigiún Uíbh Ráthach Thiar de Chontae Chiarraí. Tá an togra nua seo á bhunú i gcomhréir leis an scéim UBU D’Áit Do Spás arna mhaoiniú ag an Roinn Leanaí, Comhionannais, Míchumais, Lánpháirtíochta agus Óige (RLCMLÓ).

Is é misean Scéim Maoinithe UBU D’Áit Do Spás:

“Tacaíochtaí lasmuigh den scoil a sholáthar do dhaoine óga ina bpobail lena chur ar a gcumas chun droch-chúinsí a shárú agus a lánchumas a bhaint amach trí fheabhas a chur ar a dtorthaí forbartha pearsanta agus sóisialta.”
Maidir leis an eagraíocht atá a lorg ag BOO Chiarraí, ba chóir dóibh:

· Bheith mar eiseamlár den dea-chleachtas i dtaca le fís, modheolaíochtaí, rialachas, comhlíonadh, dearadh cláir, seachadadh agus meastóireacht
· Taithí a bheith acu ar obair le daoine óga spriocdhírithe 10-24 bliana d’aois a bhfuil riachtanais chasta acu, ag baint úsáid as modheolaíocht oideachais neamhfhoirmiúil 
· Obair i suíomh lasmuigh den scoil, lena n-áirítear oícheanta, deirí seachtaine agus laethanta saoire scoile 
· Tuiscint a bheith acu ar nádúr agus riachtanais daoine óga ina gcónaí i bpobail faoi mhíbhuntáiste agus freagraí cuí a thairiscint
· Bheith ábalta freagraí éifeachtachta a chumadh agus a thomhas do riachtanais an spriocghrúpa
· Bheith tiomanta do chomhroinnt leanúnach ar fhoghlaim agus comhoibriú
Cúlra:

Boird Oideachais agus Oiliúna (BOO)

Tá ról an Boird Oideachais agus Oiliúna (BOOnna) san fhorbairt, forfheidhmiú agus neartú ar bheartas agus soláthar seirbhísí do leanaí agus daoine óga, lena n-áirítear soláthar d’obair don aos óg, lena mbainfear amach torthaí níos fearr do leanaí agus daoine óga. Tá sé seo ag teacht le freagracht reachtúil na BOOnna i gcúrsaí fhorfheidhmiú beartais i dtaca le hobair don aos óg agus, ina theannta sin, cuimsíonn sé ról an BOO i gcuspóirí beartais RLCMLÓ faoi mar a bhaineann le beartas óige. 
San Acht um Boird Oideachais agus Oiliúna, 2013 deirtear gurb iad feidhmeanna na BOOnna i dtaca le hobair don aos óg:

· Tacú le seirbhísí um obair don aos óg a chur ar fáil, a chomhordú, a riar agus a mheas ina limistéar feidhme agus cibé faisnéis a chur ar fáil a iarrfaidh an tAire Leanaí agus Gnóthaí Óige maidir le tacaíocht den chineál sin, agus a mheas cé acu an bhfuil an bealach ina gcuireann sé a fheidhmeanna i gcrích eacnamaíoch, éifeachtacht agus éifeachtúil.

Níos déanaí san Acht um Boird Oideachais agus Oiliúna deirtear (Alt 10(6)) go bhfuil an bhrí chéanna le “hobair don aos óg” is atá san Acht um Obair don Aos Óg 2001.

Roinn Leanaí, Comhionannais, Míchumais, Lánpháirtíochta agus Óige (RLCMLÓ)

Is é RLCMLÓ an phríomh-Roinn lena dtuairiscíonn BOOnna i dtaca lena bhfeidhmeanna um obair don aos óg. Tá mandáit aige i dtaca le beartas agus soláthar seirbhísí do leanaí agus daoine óga. Tá roinnt snáitheanna gaolmhara sa Roinn, lena n-áirítear an soláthar díreach de sheirbhísí uilíocha agus spriocdhírithe, agus obair chun comhchuibhiú a bhaint amach sa bheartas agus soláthar ábhartha ar fud an Rialtais chun torthaí a fheabhsú do leanaí, daoine óga agus teaghlaigh. 

Tá cuspóirí straitéiseacha agus oibríochtúla RLCMLÓ bunaithe ar na nithe seo a leanas:

•
Torthaí Níos Fearr, Todhchaí Níos Gile – An creat náisiúnta beartais do leanaí agus daoine óga, 2014-2020,

•
Straitéis Náisiúnta Óige, 2015-2020,

•
Moltaí ón Athbhreithniú ar Luach ar Airgead agus Beartas ar Chláir Óige, 2014 (VFMPR) – féach thíos,

•
Scéim maoinithe UBU D’Áit Do Spás 2020,

•
Tograí Náisiúnta um Chaighdeáin Cáilíochta (Creat Náisiúnta um Chaighdeáin Cáilíochta d’Earnáil na hOibre don Aos Óg /Caighdeáin Náisiúnta Cáilíochta do ghrúpaí Óige faoi stiúir Saorálaithe),

•
Straitéis Náisiúnta Óige LADTI+ 2018-2020,

•
Treoracha agus ciorcláin a bhaineann leis an mbainistiú ar chistí poiblí, cuntasacht agus riachtanais sainaitheanta ag BOOnna go háitiúil.

Osradharc ar Scéim UBU

Measúnú Riachtanas Próifíl Ceantair agus Ceanglais Seirbhíse (APNASR)

Tacaíonn an uirlis seo le BOO le riachtanais na ndaoine óga a thiteann laistigh den spriocghrúpa sainithe don scéim UBU D’Áit Do Spás a shainaithint agus a chur in ord tosaíochta. Éilíonn an APNASR ar BOO foinsí éagsúla d’fhaisnéis chainníochtúil agus cáilíochtúil a thuiscint, a chomhtháthú agus a anailísiú. Roghnaíodh na foinsí sonraí toisc go bhfuil siad ar fáil go náisiúnta agus go bhfuil rochtain shaor orthu, rud a chuidíonn le comhsheasmhacht fócais a bhunú ar fud UBU D’Áit Do Spás. Ní mór don eagraíocht rathúil obair leis na spriocghrúpaí a shainítear tríd an bpróiseas seo.

Treoir Seirbhíse:

Ní mór na bunghnéithe seo a bheith mar chroílár sa chur chuige a thairgeoidh an eagraíocht rathúil:

1. Cláir agus idirghabhálacha atá nua agus nuálaíoch a fhorbairt chun freastal ar riachtanais agus spéiseanna na ndaoine óga atá sainaitheanta sa dobharcheantar.

2. Oibriú go príomha go déanach go déanach sna tráthnónta, ar dheirí seachtaine agus le linn laethanta saoire scoile. 

3. Díriú ar idirghabhálacha atá iomchuí go cúltúrtha a fhorbairt mar fhreagra ar riachtanais na ndaoine óga ar a dhíríonn an Togra. Éilíonn sé seo cuir chuige atá dinimiciúil agus cruthaitheach i dtaca le grúpaí daoine óga chomh héagsúil sin. 

4. Na daoine óga a mhealladh le bheith páirteach i gcomhdhearadh an Togra agus na gclár atá á dtairiscint. 

5. Deimhin a dhéanamh de go bhfuil 80% ar a laghad de na daoine óga (10 go 24 bliana d’aois) atá ag glacadh páirt sa Togra laistigh den spriocghrúpa a bhfuil tacaíocht de dhíth orthu nó atá i mbaol suntasach. De bhreis air sin, beidh scóip agus ionchas i leith an tSoláthraí forbairt agus freagairt a dhéanamh i dtaca le haon riachtanais nua agus riachtanais a thagann chun cinn de réir mar a shainaithneoidh BOO. 
6. Deimhin a dhéanamh de go mbeidh 70% den iarracht seirbhíse ar sheachadadh díreach seirbhísí le daoine óga. 

7. Foireann cháilithe oilte a fhostú a bhaineann úsáid as idirghabhálacha atá bunaithe ar fhianaise agus an Múnla Loighic a ghlacadh do phleanáil cláir. 

8. Tús áite a thabhairt don fhorbairt agus feabhsú ar chomhoibriú idirghníomhaireachta le soláthraithe eile seirbhísí do dhaoine óga ag feidhmiú sa réimse aitheanta.

9. Meastóireacht a dhéanamh go rialta ar thionchar na n-idirghabhálacha don obair don aos óg agus fianaise a thabhairt ar na torthaí feabhsaithe do dhaoine óga. 

Maoiniú:

Tá buiséad €120,000 in aghaidh na bliana curtha ar fáil faoin scéim maoinithe UBU D’Áit Do Spás don tseirbhís óige nua seo. Tacóidh an buiséad le costais dhíreacha agus indíreacha a bhaineann leis an tseirbhís óige a sholáthar i gcomhréir le Rialacha Beartais agus Oibriúcháin UBU D’Áit Do Spás, Riachtanais Airgeadais a luaitear i gCaibidil 7. 

Suíomh:

Tá Uíbh Ráthach Thiar aitheanta ag BOO Chiarraí don tseirbhís óige nua. Áirítear leis seo na Toghcheantair seo a leanas: Na Beathacha; Baile an Sceilg; An Baile Breac; an Chathair; Cathair Dónall; Ceannúigh / Máistir Gaoithe; Clochán Mhac Coinn; Doire Fhionáin; Doire Ianna / An Chluain; An tImleach; Cill Lonáin; Loch Luíoch; An Caladh; Toghroinn Fhionáin; Trian Iarthach; Dairbhre; agus an Siopa Dubh. Sa léarscáil anseo thíos léirítear an dobharcheantar don tseirbhís óige nua. Bhí sé seo bunaithe ar fhianaise a bailíodh tríd an bpróiseas APNASR 2019 agus ar chomhairliúcháin/taighde a rinneadh in 2021.

Próifíl Shóisialta:

Tá daonra iomlán 7,317 sa limistéar, a bhfuil 1,108 (15%) díobh idir 10 agus 24. Tá achar 690km2 ag an spás leathan tuaithe seo, is ionann sin agus 15% de Chontae Chiarraí. 

Láidreachtaí: Tá traidisiún láidir in Uíbh Ráthach d’fhorbairt áitiúil faoi stiúir an phobail, agus nuair a bheidh UBU i bhfeidhm, beidh sé ábalta tairbhe a bhaint as an saineolas, na líonraí tacúla agus na naisc a chuireann eagraíochtaí sochaí sibhialta áitiúla ar fáil. Tá eagraíochtaí agus tograí pobalbhunaithe sásta obair le daoine óga agus iad a áireamh níos leithne sa sall sibhialta agus i dtograí idirghlúine. Cé go bhfágann neart daoine 18 go 24 bliana d’aois an ceantar don bhfostaíocht / breisoideachas, filleann siad sa samhradh, de ghnáth – chun obair in earnáil an fháilteachais agus chun páirt a ghlacadh san iliomad gníomhaíochtaí spóirt agus féilte a bhíonn ar an bhféilire in Uíbh Ráthach. Cé go bhféadfaidh limistéir tuaithe, amhail Uíbh Ráthach, a bheith aonchineálach agus coimeádach, de ghnáth bíonn siad cineálta agus an-dlúth le chéile, agus tagann daoine áitiúla le chéile chun tacaíocht agus cairdeas a chur ar fáil, agus is féidir le caipiteal sóisialta áitiúil nascadh) cuidiú le daoine óga agus a dteaghlaigh agus iad a chothabháil in amanna brú agus géarchéime. Tá roinnt foirgnimh inrochtana in Uíbh Ráthach a d’fhéadfaí a úsáid d’iarrachtaí forbartha óige, go háirithe sna healaíona cruthaitheacha.

Dúshláin- Tá an tuaitheachas, scoiteacht, imeallacht agus fad ó sheirbhísí i measc na dtosca suntasacha a dhéanann teormharcáil ar dhul chun cinn daoine óga. As na 17 toghcheantar sa limistéar tosaíochta, tá scóir dhiúltacha ag 12 ar an Innéacs HP. Tá 82% den daonra ina gcónaí iontu seo. Tá roinnt limistéir bheaga le scóir Innéacs HP Pobal faoi bhun -10. Tá daonra iomlán 992 iontu seo, agus tá siad i suíomhanna uirbeacha/sráidbhailte agus i bpobail tuaithe freisin. Sa dá chomhthéacs, tá an díothacht idirghlúine, agus bíonn leibhéil ísle de ghnóthachtáil oideachais, dífhostaíocht / tearcfhostaíocht agus rannpháirtíocht theoranta sa saol sóisialta mar shaintréithe air. Lé chéile, déanann na tosca seo teormharcáil ar dhul chun cinn daoine óga – ón taobh oideachais, sóisialta agus eacnamaíochta de, agus tá siad nasctha le leibhéil arda d’ólachán faoi aois, úsáid drugaí mídhleathacha agus fadhbanna meabhairshláinte atá ag dul in olcas. Is mó a fheictear na fadhbanna sin sna ceantair tuaithe in Uíbh Ráthach agus déantar treisiú orthu de bharr faid, easpa eolais, ionchais ísle agus easpa caidrimh le tacaí / seirbhísí. Mhéadaigh an phaindéim COVID-19 ar an uaigneas, aonrú agus fadhbanna meabhairshláinte; ní raibh teaghlaigh ar ioncam íseal leas a bhaint as nascacht le cuidiú TFC, agus ní raibh nascacht leathanbhanda acu siúd ina gcónaí i limistéir tuaithe ar an imeall ach an oiread. 

Freagairt:

Déanfaidh an tseirbhís UBU atá de dhíth freagairt ar na riachtanais ag: 

· Daoine óga (10-18 bliana d’aois) a bhfuil baol ann nach mbeidh rath orthu mar thoradh ar aonrú tuaithe ar fud Uíbh Ráthach Thiar. Tá baol ann go bhforbrófar deacrachtaí gaolmhara do na daoine óga sin sna réimsí seo: meabhairshláinte, mí-úsáid substaintí, iompraíocht fhrithshóisialta agus dearcthaí bochta ar áit agus orthu féin. 

· Daoine óga 13/14 bliana d’aois a bhfuil imní shóisialta mar thoradh ar aistriú ar cuireadh isteach air ón mbunscoil go dtí an iar-bhunscoil (daoine óga ag tosú ar an dara bliain sa bhliain acadúil 2021/22). 

· Daoine óga (10-24 bliana d’aois) a bhfuil míbhuntáistí eacnamaíochta, sóisialta agus cultúrtha orthu agus a bhfuil cónaí orthu i limistéir ina bhfuil bochtaineacht ard, a léiríonn fadhbanna iolracha sa limistéar. 

· Daoine óga (10-24 bliana d’aois) a bhfuil imeallú orthu agus a gcuireann a gcúinsí sonracha teorainn lena ndeiseanna (go háirithe LADTI+ agus Míchumas Fisiciúil/Intleachtúil). 

Ceisteanna ginearálta: 

Ba chóir tús áite a thabhairt dóibh siúd a bhfuil na leibhéil is airde riachtanais acu laistigh de gach spriocghrúpa. Leagann páirtithe leasmhara an bhéim ar an scéal, mar thoradh ar a thuaitheachas, agus a nádúr sin, nach mór UBU saincheaptha a bheith ag Uíbh Ráthach – ag teacht leis na riachtanais, cultúr agus cumas áitiúil. Ba chóir go ndéanfadh bearta iarracht méadú a dhéanamh ar ‘fhréamhacht’ agus mothúchán muintearais na ndaoine óga.

· Is é an sprioc deiseanna a sholáthar do dhaoine óga le páirt a ghlacadh i ngníomhaíochtaí óige lasmuigh den scoil atá bunaithe ar an bpobal a mbaineann spraoi, aeraíocht agus oideachas leo agus atá dírithe ar dhaoine óga. Beidh ar chuir chuige don obair don Aos Óg mothúchán muintearais agus nascachta a spreagadh a chuireann scileanna sóisialta agus an fhorbairt ar chaidrimh dhearfacha chun cinn. 
· Beidh meascán san obair d’obair duine le duine agus grúpobair más cuí le béim ar luathidirghabháil agus cosc. Beidh soiléire cuspóra ann, agus ba chóir do chleachtóirí /oibrithe óige a bheith criticiúil agus athmhachnamhach lena chinntiú go bhfuil a gcuid oibre bunaithe ar fhianaise.

· Gné for-rochtana chruthaitheach de dhíth chun daoine óga atá aonaraithe faoin tuath a mhealladh. Beidh cur chun cinn na seirbhíse riachtanach do rath an togra. B’fhéidir go gcuimseoidh sé seo dul i dteagmháil le grúpaí níos mó de dhaoine óga d’fhonn iad siúd a bhfuil riachtanais bhreise acu a aithint. Beidh gá dul i dteagmháil le bunscoileanna agus le hiar-bhunscoileanna. Beidh gá machnamh a dhéanamh ar iompar agus sábháilteacht leis an gcohórt níos óige seo. Is fearr cur chuige comhoibríoch a bhaineann úsáid as acmhainní pobail.

Is é an dearcadh atá ag faisnéiseoirí íseal-leibhéil gur chóir go ndéanfadh an UBU:

· Cur chuige coisctheach a leanúint i dtaca le forbairt óige – idirghabháil a dhéanamh a luaithe is féidir i saol daoine óga chun cosc a chur ar fhadhbanna ag teacht chun cinn agus le daoine óga a fheistiú leis na scileanna agus leis an gcumas le déileáil leis dúshláin a d’fhéadfadh teacht chun cinn. 

· Aghaidh a thabhairt ar cheisteanna meabhairshláinte – láithreach agus struchtúrtha

· Teaghlaigh a chur san áireamh agus a chothú, mar is cuí – sa chaoi is go dtacaíonn tuismitheoirí lena leanaí agus go ndearbhaíonn siad obair an UBU

· Obair leis an tsochaí shibhialta áitiúil chun dul i ngleic leis an aonrú agus le huaigneas;

· Feidhmiú ar bhonn for-rochtana – d’fhonn maolú a dhéanamh ar thionchair an tuaitheachais agus an aonraithe a ghabhann leis

· Conairí iolracha a sholáthar (go díreach agus trí chomhoibriú) trínar féidir le daoine óga iad féin a chur in iúl, lena n-áirítear go cruthaitheach; agus

· Comhlánú, comhoibriú agus ionchur a dhéanamh le seirbhísí, tacaí agus struchtúir áitiúla eile lena n-áirítear scoileanna, eagraíochtaí spóirt agus an Tionscadal Drugaí Pobail agus an Tionscadal Ceartais Óige.

Próiseas Roghnúcháin don Soláthraí Roghnaithe don Togra Nua
Déanfar soláthraí roghnaithe a shainaithint tríd an bpróiseas roghnúcháin seo a leanas:

•
Céim 1 – Fógraíonn BOO Chiarraí an Scéim go poiblí i mí Iúil 2021 ag iarraidh ar pháirtithe a bhfuil spéis acu iarratas a dhéanamh de réir na gcéimeanna a thugtar sa Phaca Eolais. Is é an dáta deiridh chun Foirm Iarratais AIghneachta atá comhlánaithe go hiomlán a fháil Dé Luain 16 Lúnasa 2021.
NÓTA: Ní dhéanfar a mheas ach eagraíochtaí a bhfuil an Fhoirm Iarratais Aighneachta comhlánaithe go hiomlán acu agus a d’fhreagair TÁ leis na 12 Chritéar Incháilitheachta go léir.

•
Céim 2 – Anailís ar Aighneachtaí atá faighte agus gearrliostú don phróiseas agallaimh ag BOO Chiarraí.

•
Céim 3 – Déanfar agallaimh, ina mbeidh cur i láthair foirmiúil ag an eagraíocht iarrthóra, a sceidealú do Mheán Fómhair luath 2021. 

•
Céim 4 – Tagann painéal agallaimh BOO Chiarraí ar chinneadh, féadfar tuilleadh plé a bheith ann leis an soláthraí roghnaithe maidir lena dtairiscint seirbhíse agus riachtanais BOO Chiarraí. Cuirfidh BOO Chiarraí in iúl do RLCMLÓ go bhfuil an próiseas i gcrích agus go bhfuil an eagraíocht ainmnithe á mholadh mar sholáthraí roghnaithe.

•
Céim 5 – Agus é dearbhaithe ag RLCMLÓ iarrfar ar an soláthraí roghnaithe rathúil iarratas foirmiúil UBU a dhéanamh le BOO Chiarraí ar mhaoiniú. Má tá sé in ord, déanfaidh BOO Chiarraí moladh le RLCMLÓ de réir Rialachas Beartais agus Oibriúcháin UBU. I ndiaidh fhaomhadh RLCMLÓ, eiseofar litir leithdháilte chuig an eagraíocht mhaoinithe.

•
Céim 6 – Eiseofar Comhaontú Seirbhíse agus síneoidh an eagraíocht rathúil mhaoinithe agus BOO Chiarraí é. Tugann an Eagraíocht Mhaoinithe faoi chéim a haon den tSeirbhís Óige nua, ag fostú foirne, ag cur oiliúint tionscnaimh ar fáil, ag socrú áitribh srl.

•
Céim 7 – Seoltar an tSeirbhís Óige nua agus tosóidh an Creat Maoirseachta Feidhmíochta agus Caidrimh UBU D’Áit Do Spás.

I gcomhlíonadh an Achta um Chosaint Sonraí 2018, an Rialachán Ginearálta maidir le Cosaint Sonraí, agus treoir ón gCoimisiúin um Chosaint Sonraí, déanfar aon sonraí pearsanta a thabharfaidh tú do BOO Chiarraí i dtaca leis an iarratas seo a choimeád slán agus ní bhainfear úsáid astu ach amháin do chúiseanna measúnaithe (lena n-áirítear gearrliostú agus agallóireacht), riarachán ginearálta, tuairisciú agus chun ár gceanglas dlíthiúla eile a chomhlíonadh. Nuair nach mbeidh aon bhunús dlíthiúil ag BOO Chiarraí lena gcoimeád, déanfar iad a mhilleadh/scrios. Faoin Acht um Shaoráil Faisnéise 2014 (FOI), féadfar aon eolas a fhaighimid inár ngnó leat a scaoileadh don phobal i gcoitinne ar iarratas. Faoi Alt 8 den Acht FOI, foilseofar liosta de na deontais go léir os cionn €10,000 ar ár suíomh gréasáin ar bhonn bliantúil. 

Mionsonraí - Céim 1: Foirm Iarratais Aighneachta a Chur Ar Ais
Is é an dáta deiridh d’iarratais Dé Luain 16 Lúnasa 2021 agus ba chóir iad a chur isteach go leictreonach chuig Oifig Forbartha Óige BOO Chiarraí ag youthwork@kerryetb.ie 

Nó
Is féidir Cóipeanna Crua a sheoladh chuig Oifig Forbartha Óige BOO Chiarraí ag:

Bord Oideachais agus Oiliúna Chiarraí, Centrepoint, Bóthar John Joe Sheehy, Trá Lí, Co. Chiarraí, V92 P2FE.

Tá sé de fhreagracht ar gach freagróir a chinntiú go sroicheann an Fhoirm Iarratais Aighneachta BOO Chiarraí roimh an spriochdháta. Foirmeacha Iarratais Aighneachta a chuirfear chuig seoladh ar bith eile (seachas an ceann atá luaite thuas) nó a gheofar i ndiaidh an spriocdháta, measfar iad a bheith neamhbhailí. 

Mionsonraí - Céim 2: Anailís ar Aighneachtaí atá faighte agus gearrliostú don phróiseas agallaimh ag BOO Chiarraí
Critéir Incháilitheachta UBU D’Áit Do Spás 

Bainfear úsáid as an 12 cheist seo a leanas chun measúnú a dhéanamh ar incháilitheacht na heagraíochta ar rochtain a fháil ar mhaoiniú faoin scéim UBU D’Áit Do Spás. Ní mór do na freagróirí go léir a bheith ábalta freagra Tá a thabhairt ar na ceisteanna i dtaca le Critéir Incháilitheachta le cur ar ghearrliosta. Coimeádann an BOO an ceart le fianaise a iarraidh i dtaca le gach ceist. (Rialacha Beartais agus Oibriúcháin UBU) 

	Uimh
	Critéir Incháilitheachta
	Tá
	Níl

	1
	An bhfuil Meabhrán agus Airteagail Chomhlachais nó Bunreacht agat, ina dtugtar cuntas ar struchtúr rialachais an togra, agus liosta de Stiúrthóirí an Bhoird?
	
	

	2
	An bhfuil tú toiliúil chun na taifid airgeadais agus ábhair ghaolmhara a sholáthar maidir leis an Deontas a chuireann an RLCMLÓ, an BOO agus/nó a chomhlachtaí ainmnithe, nó an Deontóir nó an tArd-Reachtaire Cuntas agus Ciste ar fáil ar mhaithe le cuspóirí iniúchóireachta agus cigireachta?
	
	

	3
	An bhfuil tú toiliúil chun rialacha na scéime UBU D’Áit Do Spás a shásamh?
	
	

	4
	An bhfuil tú toiliúil chun Ciorclán 13/2014 ó DPER a chomhlíonadh agus an bhfuil na córais chuí i bhfeidhm agat le comhlíonadh a chinntiú?
	
	

	5
	An bhfuil an tAcht um Thús Áite do Leanaí, 2015 á chomhlíonadh agat?
	
	

	6
	An bhfuil leibhéil chuí árachais i bhfeidhm agat ar gach ceann de shócmhainní, dliteanas poiblí agus dliteanas fostóra an togra? (cuimsíonn na leibhéil árachais a theastaíonn: €12.7 milliún d’árachas dliteanais fostóra; agus €6.5 milliún d’árachas dliteanais phoiblí) 

AGUS
An mbeidh RLCMLÓ agus BOO slánaithe go sonrach agat?
	
	

	7
	An bhfuil próiseas earcaíochta agus roghnaithe agat a chomhlíonann an reachtaíocht ábhartha, a chuimsíonn Grinnfhiosrúchán an Gharda Síochána ar dhaoine fásta a oibríonn le daoine óga i gcáil íoctha agus dheonach ar aon dul leis an Acht um an mBiúró Náisiúnta Grinnfhiosrúcháin (Leanaí agus Daoine Soghonta), 2012-2016.
	
	

	8
	An bhfuil Beartas Sláinte agus Sábháilteachta Eagraíochta i bhfeidhm agat agus an bhfuil duine ann a liostaítear mar Oifigeach Sláinte agus Sábháilteachta?
	
	

	9
	An bhfuil cuntais agat a dhéantar a iniúchadh gach bliain féilire ag iniúchóirí seachtracha agus an bhfuil cuntais iniúchta shínithe 2020 ar fáil duit?
	
	

	10
	An bhfuil a cóid rialachais á gcomhlíonadh go hiomlán ag d’eagraíocht (e.g. cuideachtaí atá faoi theorainn ráthaíochta nach bhfuil aon scairchaipiteal aige, comhlachtaí poiblí, comhlachtaí carthanais, comharchumainn).
	
	

	11
	An bhfuil d’eagraíocht toiliúil chun páirt a ghlacadh i dtriail a bhaint as seirbhísí samplacha agus as uirlisí faoi mar a ordaíonn BOOanna agus RLCMLÓ chun tacú le tograí dea-chleachtais agus meastóireachta a fhorbairt? 
	
	

	12
	An bhfuil d’eagraíocht toiliúil chun tuairisciú go díreach leis an BOO ar obair le daoine óga, spriocanna a baineadh amach agus cúrsaí airgeadais?
	
	


Gearrliostú:

Agus measúnú déanta ag an BOO go bhfuil an freagróir ábalta freagra TÁ a thabhairt ar na 12 chritéar incháilitheachta go léir tugtar scór ar na catagóirí seo a leanas. Nótáil, le do thoil: nó mór do fhreagróirí scór íosta a bhaint amach faoi gach catagóir le bheith curtha ar an ngearrliosta.

	Catagóir 
	Ualú
	Scór Uasta
	Scór Íosta de Dhíth

	1
	Freagairt ar shainaithint an riachtanais/Tionchar 
	20%
	200
	120

	A mhéid a léiríonn an aighneacht:

· Plean a thugann aghaidh ar na riachtanais sainaitheanta ag an BOO
· Oiriúnacht na modhanna a bhfuil sé ar intinn ag an bhfreagróir a úsáid le caidreamh a bhunú leis na spriocghrúpaí de dhaoine óga atá sainaitheanta ag an BOO a 
· Líon measta na ndaoine óga a bhfuiltear le caidreamh a bhunú leo 

· An cumas le rannpháirtíocht daoine óga a éascú sa chomhdhearadh ar na cláir/an togra

	2
	Eolas cruthaithe agus dea-theist: Cleachtas & Seachadadh 
	30%
	300
	180

	A mhéid a léirigh an aighneacht:

· Eolas agus dea-theist ar obair trí chur chuige, nach mbaineann le hoideachas foirmiúil. leis na spriocghrúpaí a luaitear sa Ghlao ar Sheirbhís.

· Eolas ar an limistéar áitiúil nó obair i limistéir dá leithéid le spriocghrúpaí dá leithéid,

· Eolas agus dea-theist soiléir ar aghaidh a thabhairt ar riachtanais na spriocghrúpaí
· Cumas agus acmhainn shoiléir le cuir chuige i dtaca le hobair don aos óg a chur i bhfeidhm 

· Tiomantas soiléir do mhisean, spriocanna agus luachanna UBU D’Áit Do Spás.



	3
	Eolas cruthaithe agus dea-theist: Rialachas & Maoirseacht 
	30%
	300
	180

	A mhéid a léirigh an aighneacht acmhainn agus an cumas lena bhfuil molta i dtaca leis na riachtanais oibriúcháin agus rialachais:

· Fianaise ar an gcumas leis na riachtanais rialachais a shásamh trí struchtúir, córais agus beartais chuí lena n-áirítear Beartas Sláinte agus Sábháilteachta, ach gan a bheith teoranta dó sin,

· Beartas scríofa i dtaca le cosaint agus leas leanaí agus gnásanna gaolmhara, Beartas i dtaca le Grinnfhiosrúchán an Gharda Síochána, Beartas agus Gnásanna i dtaca le hOibrithe Deonacha, Beartas agus Gnásanna i dtaca le Drugaí agus Alcól.

· Gnásanna Bainistíochta Airgeadais, bearta agus gnásanna Acmhainní Daonna (AD), gnás um Chosaint Sonraí, beartas agus gnásanna um Bainistiú Riosca.

· Ba chóir go léireofaí le fianaise cumas na heagraíochta le gach alt ábhartha d’Acht na gCuideachtaí 2014, FRS 102 (éigeantach) a chur i bhfeidhm agus le hullmhú más féidir do chuntais a chomhlíonann an Ráiteas ar Chleachtas Molta (SORP).

· Cáilíocht an mheasúnaithe riosca agus cuibhiúlacht na ngníomhartha le haghaidh a thabhairt ar na rioscaí atá sainaitheanta,

· Taithí ar chórais monatóireachta agus meastóireachta i seirbhísí daonna.

	4.
	Luach ar Airgead/Breisíocht 
	10%
	100
	60

	A mhéid a léirigh an aighneacht:

· Buiséad soiléir réalaíoch le réasúnaíocht mar thacaíocht,

· A mhéid is féidir leis an iarrthóir a léiriú gur féidir leo acmhainní breise a thabhairt chuig an iarratas seo (lena n-áirítear na nithe seo a leanas, ach gan a bheith teoranta dóibh):

  • Caidrimh le príomhghníomhaireachtaí ag feidhmiú sa limistéar geografach/faidhbe,

  • Breisíocht a thairgtear ó sheirbhísí atá ann cheana ag an eagraíocht iarrthóra,

  • Rochtain ar fhoirgnimh, treallamh, oibrithe deonacha agus acmhainní eile,

  • Rochtain ar thacaíocht riaracháin agus bainistíochta.

	5
	Cur i bhfeidhm
	10%
	100
	60

	A mhéid a léirigh an aighneacht:

· Plean soiléir go gach gné de bhunú agus cur i bhfeidhm an togra 

· Fráma ama soiléir do gach céim de bhunú agus cur i bhfeidhm an togra 

· Plean soiléir don bhainistiú ar na riachtanais seachadta, tuairiscithe agus airgeadais



Mionsonraí - Céim 3: Agallamh
Tá agallaimh, ina mbeidh cur i láthair foirmiúil ag freagróirí, sceidealaithe le bheith ann go luath i Meán Fómhair 2021. Beidh an moladh ó BOO Chiarraí faoi sholáthraí roghnaithe bunaithe ar mheasúnú ar an bhFoirm Iarratais Aighneachta AGUS an próiseas agallaimh. Déanfar an Fhoirm Iarratais Aighneachta agus ab t-agallamh araon a mharcáil faoi na 5 chatagóir a luaitear anseo thíos:

1. Freagairt ar shainaithint an riachtanais/Tionchar
2. Eolas cruthaithe agus dea-theist: Cleachtas & Seachadadh
3. Eolas cruthaithe agus dea-theist: Rialachas & Maoirseacht
4. Luach ar Airgead/Breisíocht
5. Cur i bhFeidhm
Nótáil, le do thoil: D’fhonn a bheith measta le moladh ag BOO Chiarraí mar sholáthraí roghnaithe ní mór do fhreagróirí an scór íosta a bhaint amach i ngach catagóir.

Ní mór don chur i láthair foirmiúil atá mar chuid den phróiseas agallaimh aghaidh a thabhairt ar na 5 chatagóir a luaitear sa chóras scórála. 
Próiseas Achomharc
Fanann an cinneadh deiridh i dtaca leis an soláthraí roghnaithe le RLCMLÓ. Mar sin, ní féidir le freagróirí ar an nGlao ar Sheirbhís ach achomharc a dhéanamh leis an BOO faoin toradh bunaithe ar ábhair nósanna imeachta a bhaineann leis an bpróiseas iarratais agus measúnaithe. Ní mór gach achomharc a chur isteach laistigh de sheachtain amháin ón dáta ar an gcomhfhreagras lena dtugtar fógra faoin toradh. 

Ba chóir achomhairc a chur isteach chuig youthwork@kerryetb.ie ag cur “UBU Call For Service Appeal” sa líne ábhair. Tá sé de fhreagracht ar an eagraíocht iarrthóra a chinntiú go bhfaighfear an t-achomharc. 

Nótáil, le do thoil:

· Mar atá léirithe thuas ní féidir achomhairc a bheith bunaithe ach ar chúrsaí nósanna imeachta a bhaineann leis an bpróiseas mar atá léirithe i nGlao ar Sheirbhís BOO Chiarraí 

· Ní ghlacfar le hachomhairc ach ón iarrthóir ceannais.

· Ní dhéanamh measúnú ar achomhairc a chuirfear isteach chuig BOO Chiarraí i ndiaidh an dáta achomhairc. 

· Ní bheidh aon bhall den ghrúpa measúnaithe bunaidh ar an bpainéal achomharc.

· Déanfar an próiseas achomharc a riar laistigh de thréimhse dhá sheachtain ón dáta ar a fhaightear an t-achomharc.

· Déanfaidh an painéal achomharc athbhreithniú ar an achomharc agus déanfaidh moladh le Príomhfheidhmeannach BOO Chiarraí. Beidh an moladh seo ina bhunús le cinntí ar bith a dhéanfar i dtaca le moltaí le RLCMLÓ faoi sholáthraithe roghnaithe. 

· Cuirfidh BOO Chiarraí an eagraíocht iarrthóra ar an eolas faoin toradh.

